“Нәүрүз” бәйрәме
Зал бәйрәмчә бизәлгән. 2 бала чыга

1б- Исәнмесез, саумысыз, һәрбарчагыз!

      Бүген бездә  бәйрәм көн
      Уйнап күңел ачам,дип

      Бирегә килде һәркем.

2б- Борын үткән заманнан

      Болгар белән Казаннан,
      Җаек белән Иделдән

      Бу бәйрәм безгә килгән. 
Алып баручы:
      21 март – көн б/н төннең тигезләшү көне.

Шушы көннән көн озыная,төн кыскара.Бу табигатьтә яңа тормыш башлану көне.Элекке заманнарда безнең бабаларыбызның бабалары Яңа ел бәйрәмен 22нче мартта уздырганнар.Шушы көнне малайлар һәм кызлар һәр өйгә кереп хуҗаларга такмак-такмазалар әйткәннәр,аларны бәйрәм белән котлаганнар.Хуҗалар да аларны буш чыгармаган.Бу бәйрәм Нәүрүз дип аталган.

Безнең 3в сыйныфы укучылары да бәйрәм белән котларга чыгып киткәннәр иде.

1б-Үү,әнә үзләре дә килә түгелме?

2б- Күч безнең күңелгә 
Җыр яме,җир яме!
Рәхим ит,түрдән уз

“Нәүрүз” бәйрәме!

“Шома бас” көенә җырлап,бәйрәмчә киенгән балалар керәләр.

3б-Кыш китте,яз килде.

Үрдәк белә каз килде.

Былбылдан аваз килде.

Нәүрүз мобәрәк булсын!
4б-Абзый,эшең уң булсын.

Теләгәнең юш булсын.

Күңелләрең хуш булсын.

Нәүрүз мобәрәк булсын!
5б-Нәүрәуз хакы 5 алтын 

Бирсәң ярар ике алтын.

Каранма ялтын-йолтын

Нәүрүз мобәрәк булсын!
 6б-Казанга бармак кирәк.
Балыкка кармак кирәк.

Ә безгә бәйрәм кирәк 

Нәүрүз мобәрәк булсын!
